Semana: 21, 22 e 23 
Título: Orattela nlaka 


D.0 
Imagem de pessoas, umas com enxadas, outras com ancinhos, algumas com vassouras e outras ainda com pás.







D. 1
[bookmark: _Hlk5790046]Imagem de meninos e meninas a fazer limpeza no pátio da escola com enxadas e vassouras.





Texto 1
Wananara oxikola, onooveliwa.
Waveliwa, sinookhupiwa ikokhola.
Miteko iya sinvariwa nooworowa.
Wala mahiku makina wananararu.
Akhaani anivela ni mivelo sa owaani.
Awo yavelela, anoottikihera owaani. 
Anihokoloxa nakhala nooworowa.
Yakhala mahiku oosoma, nnaari.
Okhala wiira anivelela sa oxikola.

Texto 2
Vaxikola nave annimela malaxi. 
Yamela anoolimiwa ni anaxikola.
Anaxikola aalupale ti anlima saana.
Anirumeela ihipa soorakama nvini.
Awo anilima ni epaasopa yinceene.
Anaxikola yalima vo vannireera.
Hata ale anvira, annaasivela oweha.
Siiso axiitthu khanoona vookhala.


Texto 3
Vaxikola sookhala imatta sikhaani.
Mmo anaxikola ahaala ipyo saya.
Ahaala ikhutte wala namuruwa.
Namuruwa ni ikhutte sihiima.
Anaxikola aarumiwa orukula soolya.
Noorukula, ahaapeya nooworowa. 
Awo ahoolya ootteliwa murima.
Aatthapela olima waya vamosa.


D.2
Imagem de meninos e meninas a fazer limpeza no pátio da escola com vassouras e ancinhos.







Texto 4
Anaxikola yaamala olya ikhutte.
Masi vapuwani vaananara vanceene.
Awo yaahirowa ovela vapuwani.
Avelakaru, aakhupa ikokhola. 
Ikokhola saari makutuphe a ekhutte.
Yaahikhala tho matthuwa ni ikhuni.
Yaahikumiha seyiyo khuthokorerya
wiira avarele nihiku nikina na niira.


Texto 5
Noomaliha ovela, anirowa owaani. 
Yaphiya owaani anookattha ni orapa.
Yarapa anoolya ni anoomumula.
Amumulaka, anoovaanela ni akina.
Anivaanela ni ale anikhalanaaya. 
Awo anaaleela sa niira naari oxikola.
Apaapa waasivela wiiwa sa oxikola.
Nave amaama annixukhurela vanci.

Texto 6
Makaaripi aya amiravo yaahikhuma.
Awo yaaron’we ophareya othweela.
Weyiwo yaahitthekula ni akhwaaya.
Yaahiweha myoota sa mphareya.
Yaahiwoona atthu anceene yaarapa.
Awo yaari ooneeneva ni oomaala.
Amiravo ahoona ikokhola ophareya.
Awosa aatthikela owaani ooxanka.


D. 3
Imagem de uma praia suja (com garrafas plásticas e cascas de coco) e jovens de ambos sexos a limpar.
   

 

  
 

Texto 7
Amiravo aaphiya ankhalaaya.
Noophiya, aahimya sa ophareya.
Awo yaaleela axipaapa aya.
Axipaapa aya yaahiiwa ni khiira:
-Kinoorowa waaleela akhulupale. 
Ni nyuwo mwahimye oxikola.
Mwaaleeleke apurusoori anyu.
Kimphavela wiira nrowe nakwese.


Texto 8
Apaapa aya amiravo arowa ohimya.
Ni amiravo ahaaleela apurusoori.
Apurusoori aalakela orowa okwesa.
Awo ahaathanla anaxikola aalupale.
Anaxikola awo aaleyihana orowa.
Aalikaniha ikaruma sa okweserya.
Apurusoori yaahaahoola anaxikola.
Anaxikola yaari athiyana ni alopwana.

Texto 9
Apaapa yaahaakhuliwa vooreera.
Sekeretaariyu ohaavekela amiravo. 
Amiravo arowa okwesa ophareya.
Awo yaatakaahen’ye ni anaxikola.
Yaahikwesa saaneene ni vooreera.
Yaahikhumiha mattonka ootheene.
Hata ikafulu saahivenxiwa mphareya.  


 D.4
Imagem de meninos com brinquedos (carrinhos, porta papel, bonecos) feitos na base de garrafas plásticas arame chinelos velhos.

 




Texto 10 
Nookwesiwa, ophareya waahireera.
Amiravo akina yaahikuxa mattonka. 
Akina yaahithipela ikokhola sikina.
Yaahipaka ikaruma sooreera saana,
ntoko mikukutta, attontto ni sikina.
Siiso ophareya khawunkha. 
Amiravo aaphwanya yoothweeliha.
Ni yaahikhapelela ephareya.


Texto 11
Namurunku atthu yaahirowa okatta.
Noophiya, ahoona ephareya oreera.
Khiwaareere waasivela ophareya.
Atthu yaawurya isuumo saya saana.
Anamwane yanirupaathi vathi.
Akunya yaanipaka ilatarato saya.
Aakhala nave yaarwa ni myoota.
Awo yaanitthapela muteko ole.


Texto 12
Anakhavoko yaahivenya opahari.
Awo yaahiruuha ihopa sikithi.
Yaarunhale waathumiherya atthu.  
Atthu yaathuma ihopa, khiyaaxuwa.
okhala wiira wunkha waahivukuwa.
Ale anitthatta mmafukhe yaahirwa.
Awo yaatthatta ootteeliwa murima.
Otthatta oreera ni ovaha ihopa.


[bookmark: _GoBack]D. 5
Imagem de uma mata a arder e animais como: macaco, impala, raposa e hiena fugindo.







Texto 13
Empa ya ihopa yooreerihiwa nsana.
Vano eyo eri nipuro nooreera.
Khasinrowa olya itthu soohapala.
Ohiya iyo, sookhala sa mutakhwani.
Inama sinninivaha itthu sooreera:
Inyaka, enama, nrapala ni sikina.
Sookhala sinvaha tho mayino.
Tivo nikhapeleke saana seyiyo.


Texto 14
Ti avi manaana a okhapelela inama?
-Ohiiva ikhaani ni ohipaha etakhwa
okhala wiira inama sinkhala mmo.
Napaha etakhwa, inama sinookhwa.
-Ohixaya mapuro anikhottihiwa.
Mmo inama sinookhapeleliya saana.
Hata ipuuru sa inuni nihaalule.
Ipuuru impa sa inuni. Naalula nihiiva.


Texto 15
Nihaana othokorerya saana itthu.
Okhuma itthu sa owaani ni oxikola:
Inama, ipalame, mikukutta, soowara;
Soolya, ikateerunu, ilaapi, iparatho;
Miro, iphareya, impa ni itakhwa.
Nihaana okhalihana miteko sahu.
Waathotola ni waattittimiha atthu.
Niira siiso nnoorowa opuha meelo.
